
COO
Iniciativa pér té rritur
edukimin financiar, e cila
filloi me studentét e
Universitetit “Aleksandér
Moisiu”, do té shtrihet mé
gjeré, pér té pércjellé
informacione té
kuptueshme pér té gjithé
publikun, né ményré gé né
njé té ardhme té afért,
produktet financiare, si
sigurimet, fondet
vullnetare té pensioneve,
apo fondet e investimit t&
mos jené mé detyrime pér
t'u pérmbushur apo
mekanizma financiaré té
largét, por té shndérrohen
né pjesé té jetés soné
ekonomike.

COO

AMF nis fushatén pér edukimin financiar me studentét e
Universitetit “Aleksandér Moisiu”, Durrés

Drejtori i Pérgjithshém Ekzekutiv i AMF-sé,

Z. Ervin Kogi dhe Dekania e Fakultetit té
Biznesit, Znj. Azeta Tartaraj

Gjaté fushatés pér edukimin financiar
me studentét e Universitetit
"Aleksandér Moisiu", Durrés

Autoriteti i Mbikéqgyrjes Financiare nisi mé daté 25 tetor 2017, ora 11:00
fushatén pér edukimin financiar né lidhje me tregjet nén mbikéqyrje, duke
zhvilluar njé leksion té hapur me studentét e Fakultetit t& Biznesit né
Universitetin “Aleksandér Moisiu”, Durrés. Aktiviteti, si pjesé e strategjisé qé po
zbatohet nga AMF “Pér rritjen e besimit té& konsumatorit/investitorit né tregjet
financiare nén mbikéqyrje”, do té pasohet edhe nga aktivitete té tjera, ku grupi i
paré i fokusuar jané studentét. Gjaté aktivitetit u nénshkrua njé marréveshje
bashké&punimi ndérmjet Autoritetit t&¢ Mbikéqyrjes Financiare dhe Universitetit
“Aleksandér Moisiu”, Durrés nga Drejtori i Pérgjithshém Ekzekutiv i AMF-sé,
Z. Ervin Kogi dhe Dekania e Fakultetit té Biznesit, Znj. AzetaTartara;.

Né fjalén e mbajtur me kété rast, Z. Kogi theksoi se edukimi financiar né lidhje
me tregjet nén mbikéqyrjen e AMF-sé, pér té rritur njohurité dhe
ndérgjegjésimin pér shérbimet qé ofrohen éshté shndérruar né njé nga
prioritetet e punés sé Autoritetit. Drejtori i Pérgjithshém Ekzekutivi AMF-sé tha
se: “Iniciativa pér té rritur edukimin financiar, e cila filloi me studentét e
Universitetit “Aleksandér Moisiu”, do té shtrihet mé gjeré, pér té pércjellé
informacione té€ kuptueshme pér té gjithé publikun, né ményré qé né njé té
ardhme té afért, produktet financiare, si sigurimet, fondet vullnetare té
pensioneve, apo fondet e investimit t6 mos jené mé detyrime pér tu
pérmbushur apo mekanizma financiaré té largét, por té€ shndérrohen né pjesé
té jetés soné ekonomike”.

Gjaté aktivitetit, studentéve dhe pedagogéve iu shpérnda njé pyetésor, si pjesé
e njé fushate anketimesh, e nisur nga AMF pér té identifikuar njohurité dhe
adresuar mé miré kérkesat pér edukim financiar, né lidhje me tregjet nén
mbikéqyrjen e Autoritetit. Me géllim rritjen e edukimit financiar dhe mbrojtjen e
konsumatorit, AMF ka krijuar njé drejtori t&€ posacme si pjesé e strukturés sé re,
duke i dhéné mé shumé peshé mbrojties konsumatore, por edhe rritjes sé
informimit e ndérgjegjésimit pér tregjet nén mbikéqyrje.

COO
Primet e sigurimit té
detyrueshém motorik
vlerésohet té kené
arritur vlerén rreth
7.38 miliardé leké gjaté
periudhés janar-shtator
2017, duke shénuar njé
rritie prej 11.06%
krahasuar me té njéjtén
periudhé té vitit té

kaluar.
COO

VESHTRIM MBI TREGJET

Zhvillimet e Tregut té Sigurimeve né Shqipéri pér periudhén
janar-shtator 2017

Té ardhurat nga primet e shkruara bruto té sigurimit gjaté periudhés
janar-shtator 2017 kapén vlerén mbi 12.03 miliardé leké, ose 11.45% mé
shumé se gjaté periudhés janar-shtator 2016. Gjaté periudhés janar-shtator
2017, numrii kontratave té sigurimit té lidhura arriti né 932,106 me njé rritje prej
15.23% krahasuar me periudhén janar-shtator 2016.

Njé tjetér tregues i ecurisé sé tregut, démet e paguara bruto, né total,
regjistruan njé rritie me 26.07% né krahasim me periudhén janar-shtator 2016.
Pjesa mé e madhe e démeve té paguara bruto i pérket sigurimit motorik me
rreth 2.24 miliardé leké, apo 60.23% té totalit t€ démeve té€ paguara bruto.

SigurimiiJo-Jetés

Sigurimi i Jo-Jetés u rrit me 10.29% gjaté periudhés janar-shtator 2017,
krahasuar kjo me periudhén janar-shtator 2016.

Sigurimi i detyrueshém motorik
Primet e sigurimit t& detyrueshém motorik vierésohet té kené arritur vierén
rreth 7.38 miliardé leké gjaté periudhés janar-shtator 2017, duke shénuar njé

rritje prej 11.06% krahasuar me té njéjtén periudhé té vitit té& kaluar.

Sigurimi i detyrueshém motorik gjaté periudhés raportuese pérbén 61.38% té
tregut té sigurimeve.

Klasa té tjera né sigurimet e Jo-Jetés
Ndér klasat e tjera kryesore té sigurimit t& Jo-Jetés vecgohen:

B Sigurimi i aksidenteve, sigurimi i shéndetit dhe sigurimi i pérgjegjésive
té pérgjithshme té cilat sé bashku zuné 11.28% té tregut té Jo-Jetés;

B Zjarri, forcat e natyrés dhe démtime té tiera né proné té cilat zuné 12.57 %
té tregut té Jo-Jetés.
SigurimiiJetés
Primet e shkruara bruto né sigurimin e Jetés u rriten me 28.85% krahasuar me

periudhén janar-shtator 2016. Pjesa mé e madhe e primeve té shkruara brutoi
pérket sigurimit “Jeté debitori” e cila pérbén 63.67 % té sigurimit té Jetés.

Volumi i tregut
sekondar té letrave me
vleré té Qeverisé gjaté
periudhés janar-shtator
2017 u dominua né
masén 71.41% nga
transaksionet né
instrumente
afatshkurtér (bono
thesari) dhe pjesa tjetér
prej 28.59% ishin
instrumente afatgjaté
(obligacione).

COO

Ndarja e tregut té sigurimeve, janar-shtator 2017

Grafiku mé poshté paraget ndarjen e volumit total t& primeve té shkruara bruto
sipas grupeve kryesore.

dhe té tjera Shéndet

Motorike
66.03%

Zhvillimet e Tregut me Pakicé té Letrave me Vleré té
Qeverisé pér periudhén janar-shtator 2017

Volumi i tregut sekondar té letrave me vleré té Qeverisé gjaté periudhés
janar-shtator 2017 u dominua né masén 71.41% nga transaksionet né
instrumente afatshkurtér (bono thesari) dhe pjesa tjetér prej 28.59% ishin
instrumente afatgjaté (obligacione). Pérsa i pérket numrit té transaksioneve,
93.20% e té gjitha transaksioneve té tregut sekondar té letrave me vieré té
Qeverisé, i takojné transaksioneve té kryera me bono thesari.

Té dhénat statistikore té tregut me pakicé té letrave me vleré té Qeverisé
gjaté periudhés janar-shtator 2017 flasin pér njé dominim té transaksioneve
“‘Blerje né tregun primar” dhe “Shlyerje e vlerés nominale né maturim”
pérkatésisht me 61.05% dhe 29.08% kundrejt volumit té pérgjithshém.

Pjesémarrja né tregun sekondar té letrave me vleré té Qeverisé, pér kété
periudhé dominohet nga investitorét individualé, té cilét kryejné 99.56% té té
gjitha transaksioneve né kété treg.

Letra me vieré té Qeverisé pér periudhén janar-shtator 2017

E

. Blerje né tregun primar

. Shitje nga portofoli i ndérmjetésit financiar
. Blerje para afatit t&¢ maturimit

. Vendosje e bonos si kolateral

. Shlyerje e vlerés nominale né maturim

moow>»

61.05%

Dy grupet e transaksioneve B dhe C

elele Transaksioni i llojit B “Shitje nga portofoli i ndérmjetésit financiar” gjaté
periudhés janar-shtator 2017, ka pasur njé ulje prej 985 milioné leké ose
21.26% krahasuar me periudhén janar-shtator 2016. Gjithashtu dhe numri i
transaksioneve éshté ulur né masén 34.60%.

Vihet re njé ulje né vleré
absolute e totalit té
transaksioneve té llojit B
dhe C té marra sé bashku

me rreth 1,781 milioné Transaksioni i llojit C “Blerje para afatit té maturimit” gjaté periudhés
leké, krahasuar me té janar-shtator 2017 ka pasur ulje prej 769 milioné leké ose 27.80% dhe
njejtén periudhé té njé viti gjithashtu, njé ulje né numrin e transaksioneve né masén 20.90%, krahasuar
mé paré. me periudhén janar-shtator 2016.

OO

Vihet re njé ulje né vleré absolute e totalit té transaksioneve té llojit B dhe C té
marra sé bashku me rreth 1,781 milioné leké, krahasuar me té njejtén periudhé
té njé vitimé paré.

Tregu me Pakicé i Letrave me Vleré té Qeverisé

Vlera nominale Ndryshimi

Lloji i transaksionit (n& min Leke) (n& %)

B Shitje nga portofoli i ndérmjetésit financiar 4,632.77 3,647.83 (21.26)
Individé 3,838.87 3,253.93 (15.24)

Persona juridiké 793.90 393.90 (50.38)

C Blerje para afatit té maturimit 2,863.99 2,067.68 (27.80)
Individé 2,382.09 2,050.68 (13.91)

Persona juridiké 481.90 17.00 (96.47)

COO
Drejtuesit e larté t& AMF-sé
prezantuan ecuriné e tregut
té sigurimeve, si dhe sfidat
e prioritetet pér zhvillimin e
métejshém té tij.

COO

ZHVILLIME TE TJERA

Zhvillohet konferenca “Sfidat aktuale pér tregjet e sigurimeve
dhe mbikéqgyrjen né Evropén Qendrore, Lindore dhe Juglindore”

Autoriteti i Tregjeve Financiare té Austrisé, FMA zhvilloi né datat 12-13 tetor
2017, né Vjené, Austri, konferencén me temé “Sfidat aktuale pér tregjet e
sigurimeve dhe mbikéqyrjen né Evropén Qendrore, Lindore dhe Juglindore”.

Autoriteti i Mbikéqyrjes Financiare u pérfagésua nga Drejtori i Pérgjithshém
Ekzekutiv, Z. Ervin Kogi dhe Néndrejtorja Ekzekutive, Znj. Mimoza Kagi.
Drejtuesit e larté t&€ AMF-sé prezantuan ecuriné e tregut té sigurimeve, si dhe
sfidat e prioritetet pér zhvillimin e métejshém té tij.

Znj. Kaci ishte pjesé e njérit prej paneleve té diskutimit me temé "Njé treg i
liberalizuar pér sigurimin motorik - si mund té funksionojé né praktik&?"
Néndrejtorja Ekzekutive e AMF-sé béri njé pasqyrim té gjendjes aktuale té
tregut té sigurimeve né vendin toné, duke theksuar se 62% e totalit t&€ primeve
vijné nga sigurimi i detyrueshém. Znj. Kagi béri njé pérshkrim té ecurisé sé
tregut ndér vite, ndérsa foli edhe pér sfidat kryesore gé do té sillte njé liberalizim
i mundshém i sigurimit motorik né Shqipéri. Né konferencén dy-ditore u
organizuan disa panele té tjera diskutimi me tematé ndryshme, si:

B Pas Solvency Il - cila do té jeté e ardhmja e biznesit dhe mbikéqyrjes
sé sigurimeve né Evropé?;

B “Big Data” dhe ndryshimet klimatike — A ka t& ardhme pér sigurimin
nga katastrofat?;

B Modele dhe produkte té biznesit té sigurimeve — vende té ndryshme,
strategji té ndryshme;

B Fokusite mbrojtja e konsumatorit— gfaré duhet té dijé i siguruari?

Né kété konferencé morén pjesé rreth 80 drejtues té€ autoriteteve mbikéqyrése dhe
té kompanive té sigurimit nga vendet e Evropés Qendrore, Lindore dhe Juglindore.

Zhvillohet takimi i Nénkomitetit Bashkimi Evropian — Shqipéri
“Tregu i Brendshém dhe Konkurrenca, duke pérfshiré mbrojtjen
e konsumatorit dhe shéndetit”

Komisioni Evropian zhvilloi né daté 17 tetor 2017, né Bruksel, takimin e nénté
té Nénkomitetit Bashkimi Evropian — Shqipéri me temé: “Tregu i Brendshém
dhe Konkurrenca, duke pérfshiré mbrojtien e konsumatorit dhe shéndetit”.
Autoriteti i Mbikéqyrjes Financiare, raportoi mbi pérparimin dhe arritjet e
institucionit pér periudhén 2016 dhe gjashtémujorin e paré té vitit 2017 pér té
tre sektorét e mbikéqyrur. Kété raportim Autoriteti i Mbikéqyrjes Financiare e
realizon me pjesémarrje ¢do vit.

COO
Pér vitin 2017 si arritje dhe
sfida t& métejshme u
pérmendén, licencimi nga
AMF mé daté 3 korrik
2017 i shoqérisé "Bursa
Shqiptare e Titujve, ALSE"
sh.a., (Albanian Stock
Exchange) si bursa e paré
shqiptare me kapital privat
e licencuar né vend, si
dhe miratimi i strukturés
sé re organizative té
institucionit né gershor
2017, e cila reflekton mé
sé miri zhvillimin dinamik
té tregjeve financiare

jo bankare.
COO

Autoriteti i Mbikéqyrjes Financiare raportoi, se gjaté vitit 2016 dhe gjaté
gjashtémujorit té paré té vitit 2017, konsolidoi punén pér hartimin dhe rishikimin
e kuadrit ligjor, rregullator e mbikéqyrés, me qéllim pérafrimin e métejshém té
tij me acquis e Bashkimit Evropian né fushén e tregut financiar jobankar, né
zbatim té nenit 89 t&¢ MSA-sé, rekomandimeve té Raportit t& Progresit té
Komisionit Evropian 2016, si dhe rekomandimeve té& Nénkomitetit t& Bashkimit
Evropian-Shqipéri “Tregu i Brendshém dhe Konkurrenca”, 2016, me synim,
pérmirésimin e métejshém té kétij tregu, forcimin e mbikéqyrjes dhe té
kapaciteteve institucionale.

Ndér sfidat mé té réndésishme té vitit 2016 ishin:

B Vazhdimi i zbatimit t& mbikéqyrjes me Fokus Rrezikun né tregun e
sigurimevedhe né tregun e fondeve té pensionit;

B Forcimi i métejshém i tregut té€ fondeve té investimeve népérmjet
pérmirésimit t& bazés ligjore, né lidhje me administrimin e rrezigeve me
té cilat pérballen kéto fonde dhe shoqgérité gé i administrojné;

B Nxitja e géndrueshmérisé né tregjet financiare népérmjet pérmirésimit
té procesit té mbikéqgyrjes sé konsoliduar, si dhe;

B Forcimi i punés s& AMF-sé né drejtim t& mbrojties dhe edukimit
konsumator.

Pér vitin 2017, si arritie dhe sfida t& métejshme, u pérmendén licencimi nga AMF
mé daté 3 korrik 2017 i shoqérisé “Bursa Shqiptare e Titujve, ALSE" sh.a.,
(Albanian Stock Exchange) si bursa e paré shqiptare me kapital privat e licencuar
né vend, si dhe miratimi i strukturés sé re organizative té institucionit né gershor
2017, e cila reflekton mé sé miri zhvillimin dinamik té tregjeve financiare jo bankare.

Takimi i 6-té i forumit té rregullatoréve té tregjeve té kapitalit té
vendeve té Komitetit pér Bashképunim Ekonomik dhe Tregtar té
Organizatés sé Bashképunimit Islamik

Bordi i Tregjeve té Kapitalit t&€ Turqisé, si sekretariati i forumit té rregullatoréve
té tregut té kapitaleve t¢ COMCEC, organizoi mé daté 31 tetor 2017 né
Stamboll, Turgi takimin e 6-té t&€ Asamblesé sé Pérgjithshme té kétij forumi. Né
kété takim merrnin pjesé pérfagésues nga autoritetet mbikéqyrése dhe
rregullatore té tregut financiar nga vende té ndryshme si Turqia, Irani, Kuvaiti,
etj. Gjaté kétij takimi pjesémarrésit u ftuan té diskutojné aktivitetet e Task
Forcés gjaté vitit 2017, zhvillimet né tregjet financiare, modelin e financés
islamike, si dhe programin e punés té Forumit pér vitin 2018.

Né forum u prezantuan edhe rezultatet e research paper t€ kryer né 6 shtete
lidhur me infrastrukturén e tregjeve financiare, si dhe mundésité e zhvillimit té
métejshém. Gjithashtu, njé tjetér prezantim lidhej me paragqitjen e rezultateve
nga Task Forca e edukimit financiar, e cila kishte si géllim pérgatitien e njé
reviste t& quajtur “Financial Literacy Review” me informacione té mbledhura
nga juridiksione té ndryshme. Né vijim, u diskutuan zhvillimet mé té fundit né

COO
Banka Qendrore e
Armenisé né bashképunim
me Shoqatén
Ndérkombétare té
mbikéqyrésve né sigurime
(International Association
of Insurance Supervisors,
IAIS), Institutin pér
Stabilitet Financiar
(Financial Stability
Institute, FSI) dhe
Autoritetin Evropian pér
Sigurimet dhe Pensionet

Profesionale (European
Insuranceand
Occupational Pensions

Authority, EIOPA)

zhvilluan né datat
3-5 tetor 2017, trajnimin

me temé “Mbrojtja e
konsumatorit dhe
Stabiliteti Financiar me
mbikéqyrjen me Bazé
Rreziku dhe
proporcionalitetin”.

COO

sektorin e financave islamike, si dhe njé pérmbledhje e zhvillimeve té tregjeve
té kapitalit né secilin shtet pjesémarrés.

Mbrojtja e Konsumatorit dhe Stabiliteti Financiar me
mbikéqyrjen me Bazé Rreziku dhe proporcionalitetin

Banka Qendrore e Armenisé né bashképunim me Shoqatén Ndérkombétare té
mbiké&qyrésve né sigurime (International Association of Insurance Supervisors,
IAIS), Institutin pér Stabilitet Financiar (Financial Stability Institute, FSI) dhe
Autoritetin Evropian pér Sigurimet dhe Pensionet Profesionale (European
Insuranceand Occupational Pensions Authority, EIOPA) zhvilluan né datat
3-5 tetor 2017, trajnimin me temé “Mbrojtja e konsumatorit dhe Stabiliteti
Financiar me mbikéqyrjen me Bazé Rreziku dhe proporcionalitetin”.

Gjaté trajnimit u trajtuan tema té réndésishme, si:

1. Aftésia paguese mbi Bazén e Rrezikut dhe stabiliteti financiar, sipas
perspektivés sé |AIS-it,vendosja e standardeve né kérkesat e kapitalit,
absorbimi mé i larté i humbjeve dhe mbikéqyrja makroprudenciale;

2. Aspektet makroprudenciale dhe stabiliteti financiar. U diskutua mbi rolin
e sigurimeve né ekonomi, stabilitetin financiar dhe burimin e rrezikut
sistemik né sektorin e sigurimeve;

3. Zbatimi i standardeve mbi geverisjen e korporatave dhe vlerésimii nivelit
té pajtueshmérisé. U diskutua pér ICP 5, mbi pérshtatshmériné e
personave. Mé pas fokusi kaloi gjerésisht tek zbatimi i ICP 7, mbi
geverisjen e korporavave;

4. Zhvillimet e rrezigeve dhe vlerésimi i stabilitetit financiar, sipas
perspektivés sé EIOPA-s.U diskutua mbi njé nga objektivat kryesore té
EIOPA-s, stabilitetin financiar, rreziget e reja dhe tendencat e rrezikut, si
dhe pérllojet e stresstesteve;

5. Sjellja e tregut né ndryshimin e tregut té€ sigurimeve. U prezantuan ICP
18, pér ndérmjetésit dhe ICP 19 mbi sjelljen e bizneseve. Fokusi me pas
kaloi te pérfitimet dhe sfidat e mbikéqyrjes me Bazé Rreziku, kontrolli i
brendshém, strategjité dhe manualet e mbikéqyrjes;

6. Menaxhimi efektiv i rrezikut dhe kontrollit t&¢ brendshém pérmes tre
linjave té€ mbrojtjes. U prezantuan metodat e mbikéqyrjes sipas ICP 9, 10
dhe 11 sidhe tre linjat e mbrojtjes, té cilat jané:

B Menaxhimiilinjés sé biznesit;

B Menaxhimii rrezikut dhe funksionet e kontrollit t& brendshém, té drejtorit
té riskut (CRO), e drejtorit té pajtueshmérisé (CCO) dhe aktuarit;

B Auditii Brendshém.

COO
Autoriteti i Mbikéqyrjes
Financiare, né kuadér té
kétij takimi, hartoi raportin
pérkatés duke u fokusuar
né zhvillimet gé ka pasur
tregu financiar jo bankar
né aspektin e zhvillimeve
legjislative dhe
rregullatore, me géllim
pérafrimin me acquis e
BE-sé, si dhe ngritien dhe
forcimin e kapaciteteve
institucionale.

COO

Vémendje e veganté iu kushtua dhe kulturés sé riskut, disa shembujve té késaj
kulture, si dhe gasjes sé mbikéqyrésve dhe té€ kompanive té sigurimit ndaj
kulturés sé rrezikut;

7. Vlerésimi i rrezikut duke pérdorur mbikéqyrjen e bazuar né rrezik, si dhe
Vlerésimi i cilésisé sé geverisjes sé siguruesve dhe sistemi i menaxhimit
té rrezikut. Vémendje e vecganté iu kushtua kérkesave pér
pérshtatshméri dhe aftési sipas direktivés Solvency II.

Takimi i Teté i Komitetit té Stabilizim — Asociimit BE-Shqipéri

Né datén 4 tetor 2017, u zhvillua né Bruksel Takimi i Teté i Komitetit té
Stabilizim-Asociimit BE-Shqipéri, i cili monitoron zbatimin e Marréveshjes sé
Stabilizim-Asociimit. Qé&llimi i kétij takimi éshté shqyrtimi i zhvillimeve
legjislative dhe institucionale t& Shqipérisé nga takimi i méparshém i kétij
Komiteti, zhvilluar né gershor 2016 dhe vilerésimi nga pala evropiane i progresit
té béré nga Shqipéria né pérmbushjen e angazhimeve gé burojné nga
Marréveshja e Stabilizim Asociimit.

Autoriteti i Mbikéqgyrjes Financiare, né kuadér té kétij takimi, hartoi raportin
pérkatés duke u fokusuar né zhvillimet gé ka pasur tregu financiar jo bankar né
aspektin e zhvillimeve legjislative dhe rregullatore, me géllim pérafrimin me
acquis e BE-sé, si dhe ngritjen dhe forcimin e kapaciteteve institucionale.

AMF, si ¢do vit, raportoi mbi pérparimin dhe arritjet e institucionit pér periudhén
2016 dhe gjysmén e paré té vitit 2017 pér té tre sektorét e mbikéqyrur. Né
takimin e kétij viti, pala evropiane kishte caktuar piké té& vecanté né axhendé,
“Programin e Reformave Ekonomike (Rekomandim 3 — Forcimi i mbikéqyrjes
né sektorin jo bankar duke rritur kapacitetet e Autoritetit t&¢ Mbikéqyrjes
Financiare.)

COO
Ofruesit mund té pérfshijné
(death-benefit associations
- shoqgatat gé sigurojné té
ardhurat pas vdekjes),
siguruesit e ndérsjellé dhe
bashképunues, siguruesit
tregtaré dhe mikrosiguruesit
e dedikuar.

COO

EDUKIMI | KONSUMATORIT

Rregullimi i tregjeve financiare dhe mbikéqyrja e sigurimeve
gjithépérfshirése

Shoqata Ndérkombétare e Rregullatoréve té Sigurimeve (IAIS) ka publikuar njé dokument mbi
rregullimin dhe mbikéqyrjen e tregjeve gjithépérfshirése té sigurimeve, ku synohet gjetja e
mjeteve pér pérfshirjen né skemat e sigurimeve té shtresave té margjinalizuara dhe atyre me té
ardhura nén mesataren. Dokumenti shérben si njé udhérréfyes né zbatimin e skemave
gjithépérfshirése té sigurimeve.

(Marré me shkurtime e redaktime — pjesa e treté)

Pér té kapércyer barrierat ndaj tregjeve gjithépérfshirése té sigurimeve,
sigurimi mund t'i ofrohet konsumatoréve nga njé gamé e gjeré siguruesish
népérmjet formave té ndryshme institucionale, pér shembull, subjektet
fitimprurése ose jo-fitimprurése (si¢ pércaktohet nga mbikéqyrési i sigurimit
ose nga ndonjé organ tjetér kompetent sipas ligjeve kombétare). Ofruesit
mund té pérfshijné (death-benefit associations - shoqatat qé sigurojné té
ardhurat pas vdekjes), siguruesit e ndérsjellé dhe bashképunues, siguruesit
tregtaré dhe mikrosiguruesit e dedikuar.

Pérté ilustruar mundésité pér ndryshimin e praktikave konvencionale té tregut,
jepen shembujt e méposhtém pér subjektet g& mund t& ndihmojné né hegjen e
barrierave pér pérfshirjen né sigurime.

B Siguruesit e médhenj té cilét veprojné né tregun konvencional duke
kérkuar té ofrojné shérbime pér segmentin e tregut té€ nénvleftésuar.

B Siguruesit e vegjél, disa prej té ciléve aktualisht mund té ekzistojné,
por jané informalé. Aksesi duhet té jepet pér produkte té€ formalizuar té
sigurimit, té ofruara nga siguruesit formalé. Krahas késaj duhet té
adresohet edhe informaliteti né sigurime, gjé qé mund té kérkojé
pérgjigje rregullatore qé& pasqyrojné pérmasat, natyrén dhe
kompleksitetin e rrezigeve té pérfshira, si dhe nevojén pér periudhat e
tranzicionit t& dizenjuara miré. Disa juridiksione njohin siguruesit e
vegjél gé jané té pérkushtuar pér té ofruar shérbime dhe produkte pér
tregjet me performancé té dobét dhe si rezultat té veprojné me njé
licencé gé éshté e kufizuar né fushéveprim dhe nganjéheré quhen
"mikrosiguruesit e pérkushtuar”.

B Subjektet, gé gjithashtu kané shérbime financiare jo-sigurimi ose
shérbime jo-financiare népérmjet shfrytézimit t&¢ marrédhénieve té
tiera me klientét potencialé ose me mekanizmat e ofrimit té
shérbimeve aktive, mund té kapércejné pengesat. Ka raste kur njésité
e médha pérfshihen né shérbimet e sigurimit dhe biznesi i sigurimeve
éshté shumé i vogél né krahasim me operacionet e pérgjithshme, si
pér shembull, kompanité e telekomit qé kané gjetur sukses né ofrimin

COO
Shpeshheré klientét
potencialé jetojné
gjeografikisht larg vendit
nga ku ofrohen shérbimet
e sigurimit dhe mund té
emigrojné né kérkim té
punés me periudha
sezonale.

COO

e shérbimeve té tjera financiare pérmes aparateve dhe rrjeteve
telefonike. Shembuijt do té€ pérfshinin kooperativat e angazhuara né
bujgési gé gjithashtu pérfshihen né shérbimet e sigurimit gé lidhen me
kulturat bujgésore té anétarit té tyre, ofruesit e shérbimeve
shéndetésore &€ paragesin pérfitime té€ shérbimeve té sigurimit
shéndetésor ose ofruesit e shérbimeve té funeralit qé paragesin
rregullime pér sigurimin e shérbimit té funeralit.

M Pilotét. Ky term i referohet inovacioneve té avancuara pérmes
eksperimentimit. Disa projekte mund té ¢ojné né risité e konfirmuara
gé pastaj "rriten né ményré proporcionale", té tjerét mund edhe té
déshtojné. Aktualisht projektet pilote ose inovacionet kryhen nga njé
gamé e gjeré subjektesh, ndonjéheré me mbéshtetjen e sponsoréve
gé mund té sjellin burime té konsiderueshme pér projektin. Pilotét e
tjera mund té jené mé pak formalé ose mé pak té réndésishém.

Pércaktimi i mikro-sigurimit né dokumentet e IAIS-it

Shogata Ndérkombétare e Rregullatoréve té Sigurimeve (IAIS) e ka
pércaktuar "mikro-sigurimin" si sigurim qé aksesohet nga pjesa e popullsisé
me té ardhura té€ uléta, té ofruara nga njé séré subjektesh té ndryshém, por qé
drejtohen né pérputhje me praktikat e sigurimit pérgjithésisht té& pranuara (té
cilat pérfshijné International Core Principals, ICP-té). Kryesisht, kjo do té thoté
gé risku i siguruar nga njé politik€ mikro-sigurimi menaxhohet bazuar né
parimet e sigurimeve dhe financohet nga primet. Primet mund té jené té
financuara privatisht ose publikisht, por edhe nga kombinimi i t& dyjave. Veté
veprimtaria e mikrosigurimit duhet té pérfshihet né kuadér t& mbikéqyrésit
pérkatés té sigurimit vendas.

Duhet sqaruar se“mikro-sigurimi” nuk pérfshin skemat e mbéshtetjes sociale té
dhéna nga geveria, pasi kjo nuk financohet nga primet gé lidhen me rrezige
dhe pérfitimet nuk paguhen nga njé fond i pérbashkét gé menaxhohet né bazé
té parimeve té sigurimit dhe rrezikut. Pér té njéjtén arsye, mikro-sigurimi nuk
pérfshin asistencén e ofruar nga geverité né rastet e fatkeqésive natyrore
(pérmbytjet, zjarret, térmetet) né komunat me té ardhura té uléta. Megjithaté,
mundet gé shteti té pércaktojé se ekziston nevoja pér té sponsorizuar aksesin
né mikro-sigurim pér shtresat e margjinalizuara, népérmjet praktikave té
rishpérndarjes. Ka raste kur shteti luan njé rol mé té fugishém né skemat e
financimit té ploté, por kéto do té konsideroheshin si mikro-sigurim vetém nése
drejtohen sipas parimeve té sigurimit.

INFORMACIONE NDERKOMBETARE

Magedoni

wWww.Xprimm.com

Té ardhurat e siguruesve né Magedoni u rritén me 3.13% né krahasim me vitin e
kaluar, sipas té dhénave té gjashtémujorit té paré té vitit 2017, duke arritur né
4.62 miliardé Dinaré (monedha lokale MKD), ose rreth 74.95 milioné euro, sipas
té dhénave té publikuara nga Agjencia e Mbikéqyrjes sé Sigurimeve. “‘Né
kushtet e pagartésive politike dhe korrektimit té rrities sé GDP-s&, kompanité e
sigurimeve arritén té ruajné njé trend pozitiv. Kompanité e sigurimit té Jo-Jetés
gjeneruan té ardhura prej 64.48 milioné euro, me njé rritje prej 1.23% krahasuar
me vitin e kaluar, ndérsa kompanité e Jetés siguruan té ardhura prej 10.47
milioné euro, me njé rritje prej 16.56% krahasuar me njé vit mé paré,” u shpreh
Klime Poposki, drejtues i Agjencisé sé Mbikéqyrjes sé& Sigurimeve té
Magedonisé pér “Xprimm”.

Serbi

WwWw.Xprimm.com

Tregu i sigurimeve né Malin e Zi mbetet mé i vogli mes 17 vendeve té Evropés
Qendrore dhe Lindore sai pérket primeve té shkruara bruto, me té ardhura prej
40 milioné euro pér gjashtémujorin e paré té vitit 2017, me njé rritje prej 3.5%.
Sipas té dhénave té Agjencisé sé Mbikéqyrjes s€ Sigurimeve t€ Malit té€ Zi
(ISA), primet e shkruara bruto pér segmentin e Jo-Jetés pérbéjné 83.5% té
tregut, me té ardhura prej 33.4 milioné euro. Ndérsa né anén tjetér, segmenti i
Jetés pésoi njé rritje vietore me 7.3%, duke sjellé té€ ardhura prej 6.6 milioné
euro.

Turqi

WWW.Xprimm.com

Gjysma e paré e vitit 2017 solli njé rritje prej 12% né tregun e sigurimeve né
Turqi, me té ardhura prej 23.1 miliardé TRY (Lira Turke, monedha lokale) ose
rreth 5.8 miliardé euro, sipas té€ dhénave té publikuara nga shoqata lokale e

siguruesve (TSB, Insurance Association of Turkey). Segmenti i Jo-Jetés ka
kontribuar me 85.7% té kétyre té ardhurave, ndérsa segmenti Jeté pér pjesén
tjetér, prej 14.3%. Rritien mé té madhe né bazé vjetore e ka patur segmenti
Jeté, me 47.6%, ndérsa segmenti i Jo-Jetés pésoi njé rritie prej 7.6%. Né
segmentin e Jo-Jetés duhet pérmendur rénia me 10.7% e té ardhurave nga
MTPL, pér shkak té zbatimit t& njé cmimi tavan pér primet, duke nisur nga mesi
i muaijit prill.

Vendet e Evropés Qendrore dhe Lindore

www.xprimm.com

Né gjashtémujorin e paré té vitit 2017, tregu i sigurimeve né vendet e Evropés
Qendrore dhe Lindore shénoi njé rritie vjetore me 12.84%, ose me 18.28
miliardé euro, duke ndikuar edhe né rritien e pérgjithshme ekonomike té
rajonit. Démet e paguara shénuan gjithashtu rritje, duke arritur né 10.64
miliardé euro, ose 10.75% mé shumé sesa 6-muijori i pare i vitit 2016. Primet e
sigurimit té& Jetés shénuan rritje prej 7%, ose me 6.48 miliardé euro, ndérsa
segmentii Jo-Jetés u rritme 16.3%, ose me 11.8 miliardé euro. Linja e sigurimit
motorik, né vecanti MTPL shénoi rritien mé té€ madhe né segmentin e Jo-Jetés.
Polonia shénoi rriten mé t&€ madhe mes vendeve té Evropés Qendrore dhe
Lindore, e ndjekur nga Republika Ceke, Hungaria, Sllovenia e Rumania.

